
Shri Shankaracharya Shatakam

ஶ்ரீஶங்கராசார்யஶதகம்

ஶ்ரீஶிவத³த்தஶர்மாசதுர்வேத:³
ஸாஹித்யவிபா⁴கா³த்⁴யக்ஷ:

காஶீஹிந்தூ³விஶ்வவித்³யாலயஸ்ய ஸம்ஸ்க்ரு’தஸங்காயே

ஶங்கரப⁴க³வத்பாத³ம் ஶிவாऽவதாரம் ஸமாஶ்ரயே ஸுக²த³ம் ।
கல்யாணாய ஜநாநாம் ஜ்ஞாநாம்ரு’தவர்ஷிணம் மேக⁴ம் ॥ 1॥
மாநவதேயம் த⁴ந்யா ஸஞ்ஜாதா யத்க்ரு’பாலேஶை: ।
ஆவிர்பூ⁴த: ப்ரத²ம:ஸ ஶ்ரீமாந் ஶங்கராசார்ய:॥ 2॥
பூ⁴வலயே த⁴ந்யதம:ஸர்வோऽயம் காலடீபா⁴க:³ ।
யத்ரத்யதூ⁴லிகணிகா ஶங்கரபத³ஸௌரப⁴ம் வஹதி ॥ 3॥
ஸா மாதா த⁴ந்யதமா யஸ்யா:குக்ஷௌ ஸமவதீர்ணம் ।
நிகி²லாக³மஸ்வதந்த்ரம் ஸத்யம் ஸச்சிந்மயம் ஜ்யோதி:॥ 4॥
ப்ரணமாமோ கோ³விந்த³ம் ப⁴க³வந்தம் ஸத்³கு³ரும் நித்யம் ।
யஸ்ய ச ஶிக்ஷா ப²லிதா ஜக³த்³கு³ருத்வே ஸ்வயம்வ்ரு’தா காசித் ॥ 5॥
வந்தி³ததி³வ்யசரித்ர: பரமபவித்ர: ப்ரபா⁴ஸ்பு²ரத்³கா³த்ர: ।
பூ⁴தப⁴விஷ்யந்மத்⁴யே விபூ⁴திரிவ வர்தமாநோऽயம் ॥ 6॥
ஜ்யோதி: கிஞ்சந ஸாக்ஷாத்³ பா⁴ஸிதமாஸீத்து பூ⁴வலயே ।
யச்சாऽநந்தம் காலம் ஸம்யக் ஸம்ஸ்தம்ப⁴யாமாஸ ॥ 7॥
காலோऽயம் கலிரூப:ஸத்யயுகா³த³பி ஸமுந்நதோ ஜாத: ।
யஸ்மிந் ஶங்கரப⁴க³வத்பாதை³ராவிஷ்க்ரு’தி: க்ல்ரு’ப்தா ॥ 8॥
த⁴ந்யா மாநவதேயம் ஸஞ்ஜாதா ஶங்கராசார்ய: ।
ஸ்வயமவதீர்ய ஸமஸ்யா:ஸர்வா:ஸம்ஸாத⁴யாமாஸ ॥ 9॥
வேதா³நாமத² மநநம் விதா⁴ய ஸத்³ய:ஸமுந்நதம் தத்த்வம் ।
வ்யாப்தம் பரமநிகூ³ட⁴ம் வைஶத்³யேநாத² கோ⁴ஷயாமாஸ ॥ 10॥

ஶ்ரீஶங்கராசார்யஶதகம்

உபநிஷதா³ம் வ்யாக்²யாநம் விஹிதவதா தீ⁴மதா யேந ।
பா⁴ஷ்யாணாம் ஸா ஸரணி: ப்ரணம்ய பா⁴வம் ஸமாநீதா ॥ 11॥
தாஸாமத²ஸர்வாஸாமுபநிஷதா³முபரி பா⁴ஷ்யஸம்ரசநா ।
யா விஹிதாऽऽசார்யவரை:ஸுதே⁴வ ஸா ஜீவநோந்நதயே ॥ 12॥
தத³நந்தரமுபநிஷதா³ம் மஹத்த்வமக்³ரே பரிஸ்பு²ரிதம் ।
அத்³வைததத்த்வமயதா ஸர்வாஸாம் ஸுஸ்பு²டா ஜாதா ॥ 13॥
ததி³த³ம் கிஞ்சந தாவத்³விலக்ஷணம் தி³வ்யதாப⁴ரிதம் ।
விஜ்ஞாநம் வித்³யோதிதமப⁴வச்ச்²ரீஶங்கராசார்யை:॥ 14॥
வ்யாக்²யா தாவதி³யம் ஸா க³ரீயஸீ ஶங்கராசார்யை: ।
உபநிஷதா³ம் யா ரசிதா ஸம்ஸாரே நிதி⁴ரயம் கஶ்சித் ॥ 15॥
பஞ்சமவேத³விவர்தே தி³வ்யே தஸ்மிந் மஹத்த்வஸம்பூர்ணே ।
கீ³தா ஸங்க்³ரதி²தாऽऽஸீந்மஹிதமஹாபா⁴ரதே க்³ரந்தே²॥ 16॥
வேத³வ்யாஸவிரசநா ஸேயம் க்ரோடீ³சகார தத்ஸர்வம் ।
மாநவஜீவநமத்⁴யே ஸமுந்நதம் யத் ப்ரகாம்யம் வா ॥ 17॥
தத்ர ச கீ³தா தி³வ்யா ஶ்ரீக்ரு’ஷ்ணேநார்ஜுநாய ஸந்தி³ஷ்டா ।
ஶங்கரப⁴க³வத்பாத³வ்யாக்²யாநம் ஸம்ப்ரதீக்ஷமாணாऽऽஸீத் ॥ 18॥
தது³பரி பா⁴ஷ்யவிரசநா க்ரு’தா ஸமாஸீத்து ஶங்கராசார்யை: ।
தத³வதி⁴ கீ³தா கீ³தா ஜாதா ஸர்வாஸு ஜநதாஸு ॥ 19॥
அத்³வைதஸ்ய ஸமுத்³ரம் தரங்கி³தம் வா ந பஶ்யந்த: ।
தி³க்³ப்⁴ராந்தா இவ மூடா⁴ ஜந்மநி ஜந்மநி ப⁴ஜந்தி து:³க²சயம் ॥ 20॥
அத்³வைதாக்²யம் தத்த்வம் கீ³தாயாம் கீ³தமேவ க்ரு’ஷ்ணேந ।
தத்ஸந்தே³ஶம் லப்³த்⁴வா பார்தோ² விஜயீ ப³பூ⁴வ ஸங்க்³ராமே ॥ 21॥
பார்த²த்வம் நநு ஜாதி: காசந ஸர்வேஷு தே³ஹேஷு ।
காலே காலே ஸ்வீயம் ரூபம் ஸம்யக் ப்ரகாஶயத்யேவ ॥ 22॥
அத்³யாபி ஸைவ கீ³தா ஶ்ரீக்ரு’ஷ்ணஸ்யைவ முக²கமலஸஞ்ஜாதா ।
ஸர்வவித⁴ம் பார்த²த்வம் பதே³ பதே³ஸந்தி³ஶத்யேவ ॥ 23॥
ஸர்வமபீத³ம் தத்த்வம் கீ³தாபா⁴ஷ்யஸ்ய ரசநாயாம் ।
ஶங்கரப⁴க³வத்பாதை:³ ப்ரகாஶிதம் ஸர்வதா³ ஜயதி ॥ 24॥

யத்³யப்யாஸீத்³ கீ³தா மஹதி மஹாபா⁴ரதே விமலா ।
கிந்து மஹத்த்வம் தஸ்யா: ப்ராத²ம்யேந ப்ரகாஶிதம் ஜாதம் ॥ 25॥
தாவத்ப்ரப்⁴ரு’தி ஸமேஷாமாசார்யாணாம் ச விது³ஷாம் ச ।
த்³ரு’ஷ்டௌ கீ³தா காசித்³ விபுலஜ்ஞாநே க³பீ⁴ரநதீ³॥ 26॥
யத்³யபி ஶங்கரப⁴க³வத்பாதை³ர்வ்யாக்²யாயிதா கீ³தா ।
தத்ரைவ பூர்வபா⁴ஷ்யாணாமபி ஸங்கேத உல்லஸதி ॥ 27॥
கிந்து ந மிலிதாந்யேதாந்யத்³யாவதி⁴ பா⁴ஷ்யரூபாணி ।
ஶங்கரப⁴க³வத்பாதை³ராரசிதம் பா⁴ஷ்யமேவாऽऽத்³யம் ॥ 28॥
அக்³ரே து ப்ரஸ்தா²நத்ரயமத்⁴யே ஸுப்ரதிஷ்டி²தா கீ³தா ।
நாநாவ்யாக்²யாநாநாம் கேந்த்³ரீபூ⁴தைவ ஸஞ்ஜாதா ॥ 29॥
அத்³வைதவாத³விமதைரப்யாசார்யைர்மதா கீ³தா ।
ஸர்வா ஸம்பரிபீதா கர்மமயே ஜீவநே ஸர்வை:॥ 30॥
கீ³தாऽம்ரு’தமித³மதுலம் ஸூக்ஷ்மேக்ஷிகயா விசாரயந்வாசா ।
நூநம் நிகி²லம் தேஜோ ஸம்ப்⁴ரு’தவாம்ஸ்தத்³ விசாரேஷு ॥ 31॥
யோऽயம் மர்யாதா³யா க³ரிமா கஶ்சித் ஸமுச்ச²லதி ।
ஸர்வோऽயம் ஸந்தே³ஶ: கருணாபூர்ணஸ்ய ஶங்கராசார்யஸ்ய ॥ 32॥
ஶ்ரீவ்யாஸேந விரசிதம் தி³வ்யதமம் ப்³ரஹ்மஸூத்ரம் தத் ।
ஶாரீரிகேண பா⁴ஷ்யேணாऽஸௌ ஸ்வச்ச²ம் ப்ரகல்பயாமாஸ ॥ 33॥
வேதா³ந்தடி³ண்டி³மாநாம் கோ⁴ஷஶ்சாஸீத் ஸமுச்ச²லித: ।
வைசாரிகஸங்க⁴ர்ஷாணாமப்யேஷா விலக்ஷணா ஸரணி:॥ 34॥
உபநிஷதா³மதிக³ஹநே ஜ்ஞாநவநே ஸஞ்சரந்நித்யம் ।
தி³வ்யப²லாநாமந்வேஷணமத² தா³நஶ்ரீகு³ருர்வித³தே⁴ ॥ 35॥
த³ர்ஶநஸாரை:ஸர்வைரோதப்ரோதாநி பி⁴க்ஷுஸூத்ராணி ।
ஶ்ரோபா³த³ராயணக்ரு’தாநி வ்யாக்²யா ரத்நைவிபூ⁴ஷயாமாஸ ॥ 36॥
ஸர்வேஷாமத² தேஷாம் தேஷாம் விக்²யாதத³ர்ஶநாநாம் வா ।
ஸுக³பீ⁴ராணி மதாநி து நூநம் விஶ்லேஷயாமாஸ ॥ 37॥
ஜ்ஞாநஸ்யாத்³யாகாஶே நூதநஸூர்யாயிதம் யேந ।

ப்ராத:ஸ்மரணீயோऽஸௌ புண்யஶ்லோகோऽஸ்தி ஶங்கராசார்ய:॥ 38॥
ஸ்வயமேவ ஶ்ரீவ்யாஸஶ்ச²ந்நதயா யத்ஸமீபமாக³த்ய ।
ஶாஸ்த்ரார்த²ம் ச விதந்வந் ஸ்வாத்மாநம் தோஷயாமாஸ ॥ 39॥
வித்³யாரண்யவிரசிதம் ஶங்கரதி³க்³விஜயமாலோச்ய ।
ஶங்கரப⁴க³வத்பாதே³ ஜாதம் விநயோஜ்ஜ்வலம் சேத:॥ 40॥
இதிஹாஸாநாம் மத்⁴யே விபூ⁴திஸாரைர்விபூ⁴ஷிதஸ்வாந்த: ।
பு³த்³தா⁴தூ³ர்த்⁴வம் புருஷோ ந த்³ரு’ஷ்டிபத²கோ³ விபா⁴த்யத்³ய ॥ 41॥
விமதா யேந த்⁴வஸ்தா வைதி³கமார்கா:³ ப்ரகாஶிதா:ஸம்யக் ।
ஸர்வோ லோகோ நூநம் நித்யம் ஸச்சி²ஷ்யதாம் நீத:॥ 42॥
தி³வ்யம் ஜக³த்³கு³ருபத³ம் ஸ்வயமேவோபாயநீக்ரு’த்ய ।
பா⁴ரதஜநதா துஷ்டா மாநவதா சாபி ஸம்புஷ்டா ॥ 43॥
போஷிதசாரித்ரசித்ரைர்விபூ⁴ஷிதம் வா சராசரஞ்சைதத் ।
ஶங்கரப⁴க³வத்பாத³த்⁴யாநைராநந்தி³தம் ஜாதம் ॥ 44॥
ஸர்வேஷாமபி தாவத்³தே³வாநாம் சாऽத² தே³வீநாம் ।
தி³வ்யா:ஸ்துதயோ ரசிதா விநிர்மலைஶ்ச²ந்த³ஸாம் நிசயை:॥ 45॥
ஸர்வேஷாமத² தேஷாம் ஸ்துதிரூபஶ்ச்ச²ந்த³ஸாம் மஹிமா ।
ஸத்யம் ஸத்யமநந்தம் ஸுக²ஸம்ஸாரம் ஸமாநயதி ॥ 46॥
ஸௌந்த³ர்யலஹரிகாயா: ப்ரவாஹமாலா நிமக்³நாநாம் ।
ப⁴க்தாநாம் ஹ்ரு’த³யாநாம் யா பா⁴ஷா ஸாऽஸ்தி மந்த்ரமயீ ॥ 47॥
ப⁴ஜகோ³விந்த³ஸ்தோத்ரே ஜநஜநமாநஸவிராஜிதே தி³வ்யே ।
கல்யாணாநாம் கருணாம் தா⁴ராம் விஸ்தாரயாஞ்சக்ரே ॥ 48॥
வாராணஸீநிவாஸே லீலாநாம் தி³வ்யசித்ராணி ।
ஸம்பஶ்யந் விசசார ஸ்வச்ச²ந்த³ம் ஶங்கராசார்ய:॥ 49॥
ஶ்ரீவிஶ்வநாத²பூஜநஜக³த³ம்பா³ர்சநநிவேத³நேந விஶ்வேஶம் ।
கோடீநபி தாந்தே³வாநாவாஹிதவாந் விபா⁴வநா ப⁴ரித:॥ 50॥
ஸர்வேஷாமத² தேஷாம் தே³வாநாம் துஷ்டிமாதந்வந் ।
கா³ங்க³ம் பய: பிப³ந்நத² விரஜோரூபே விராஜிதோ ஜாத:॥ 51॥

நாஸ்திகதாஸித்³தா⁴ந்தாந் விவாத³மத்⁴யே ஸமாஹுத்ய ।
ஜ்ஞாநாऽக்³நிகுண்ட³மத்⁴யே யஜ்ஞே ஸ்வாஹாசகார விக்ஷிப்தாந் ॥ 52॥
பு³த்³தோ⁴ யோऽஸௌ ஜாதோऽவதாரரூபஸ்தது³பதே³ஶாந் ।
தூ⁴ர்தா விபரீததயா காலே விஸ்தாரயாமாஸு:॥ 53॥
ஆஸீத்³தூ⁴ர்தைரேபி⁴ஸ்தாத்³ரு’ஶமாச்சா²தி³தம் ஸர்வம் ।
ஜ்ஞாநஸ்ய க³க³நமேதத் காலாऽऽவரணைர்யதா² மேகை: ⁴ ॥ 54॥
வேதா³ந்தபவநவேகை³ர்விச்சி²ந்நா பௌ³த்³த⁴மேகா⁴ யே ।
பா⁴ரதவர்ஷாऽऽகாஶம் விஹாய தூ³ரம் ப்ரயாதாஸ்தே ॥ 55॥
வாக்³யுத்³தா⁴நி விதந்வந் பௌ³த்³தா⁴சார்யை:ஸஹைவ ஸஹஸைவ ।
தேஷாம் பராஜயாநாமிதிஹாஸே லேக²நம் சக்ரே ॥ 56॥
மீமாம்ஸகாந் விவாதே³ஸம்யக் ஸச்சி²ஷ்யதாம் நீத்வா ।
நாநாஶாஸ்த்ரார்தா²நாம் ஜநதாயாம் ஸம்ப்ரவர்தநம் சக்ரே ॥ 57॥
ஆஸேதுராஹிமாசலமதா²டகாத் கடகபர்யந்தம் ।
பத³ப்⁴யாம் விசரந் நித்யம் ஜநஜநஸந்த³ர்ஶநம் சக்ரே ॥ 58॥
தி³வ்யாநத² தாந்தே³வாந்தி³க்கோணேஷு ப்ரதிஷ்டி²தாநபி வா ।
ஸம்பூஜயந்நிகாமம் ஸந்துஷ்ட: ஶங்கரஸ்வாமீ ॥ 59॥
யத்ர ஹி ஜகா³ம ஜநதா கோடிஶதை: ப்ராப தம் த்³ரஷ்டும் ।
த³ர்ஶநவந்த³நபா⁴ஷணவிநிமயரூபேண த⁴ந்யதாம் பே⁴ஜே ॥ 60॥
ராஜாநோ யேऽப்யாஸம்ஸ்தஸ்மிந் காலேऽத²ஸம்ஸாரே ।
வைப⁴வமதுலம் ஸ்வீயம் தச்சரணே ப்ரார்பயாமாஸு:॥ 61॥
ஸ்தோத்ராணாம் யா காசித்³தி³வ்யா ரசநாவலிர்ஜயதி ।
தஸ்யா உத்³ப⁴வஸம்ஸ்தா²ஆசார்யஸ்தோத்ரமாலேயம் ॥ 62॥
ஜீவேஶ்வரயோர்மிலநே பி³ந்து³த்வம் ஸம்ப்ரயாதாநி ।
ஸ்தோத்ராக்ஷராணி ஶாஶ்வதபா⁴வைர்நித்யம் ப்ரபூர்ணாநி ॥ 63॥
யத்ராऽஸ்மாகம் ஶ்ரத்³தா⁴தா⁴ராऽஸௌ ஸம்ப்ரவஹந்நாஸ்தே ।
தத்ரைவ ஸ்துதிகாலே சேதோ நித்யம் நிப³த்³த⁴த்தாம் யாதி ॥ 64॥
அத்³வைதத³ர்ஶநஸ்யாऽऽவிர்பா⁴வே யந்மநோலக்³நம் ।
தேந கத²ம் தே³வாநாம் ஸ்தோத்ராணீமாநி ரசிதாநி ॥ 65॥

த்³வைதே த்வேதத்ஸர்வ ஸ்தோத்ரம் ப்ரக்ரம்யதாம் நாம ।
கத²மத்³வைதே ஸ்தோத்ரம் தத்ர த்³வைதத்வமாயாதம் ॥ 66॥
ஸந்தே³ஹோऽயம் தாவத³த்³வைதே நைவ ஸாது⁴தாம் யாதி ।
அஜ்ஞாநே து த்³வைதாऽவஸ்தை²வாऽத்ராநுபூ⁴யமாநாऽऽஸ்தே ॥ 67॥
அஜ்ஞாநாவஸ்த²தோ ஜ்ஞாநாவஸ்த²ம் மநோ யதா² பூ⁴யாத் ।
தஸ்யார்தே²ஸாத்த்விகதா ஸங்க³திராவஶ்யகீ கதி²தா ॥ 68॥
அஜ்ஞாநாவஸ்தா²யாம் த்³வைதே பு³த்³தௌ⁴ ப்ரஜாதாயாம் ।
அத்³வைதபா⁴வநார்த²ம் ஸ்தோத்ராணீமாநி ரசிதாநி ॥ 69॥
அத்³வைதே து ததே³கம் த்³ரு’ஶ்யம் த்³ரஷ்டா ச நோ கிஞ்சித் ।
ரூபம் ம்ரு’க்³யம் ஜாதம் கேவலமேகம் ஹி தத்த்வம் தத் ॥ 70॥
நூநம் தஸ்யா ஏவோச்சாயா பூ⁴மேரவாப்த்யர்த²ம் ।
நாநாஜந்ம க்³ரு’ஹீதம் நாநாரூபாணி சாப்தாநி ॥ 71॥
நாநா-பா⁴வ-விலோபோऽபி ச நாநாத்வேநைவ ஸம்பா⁴வ்ய: ।
ஏதத்தத்த்வம் மத்வா ஸ்தோத்ராணாம் பத்³த⁴தி: ஸேயம் ॥ 72॥
த்³வைதாऽவஸ்தா²ஸ்தி²திரப்யேஷா நிர்மலதாம் யாயாத் ।
தஸ்மிந்நர்தே²சைதே தே³வா ஏவோபகுர்வந்தி ॥ 73॥
அத்³வைதாऽவஸ்தா²யாம் யதா³ஸ்தி²திர்ஜாயதே நாம ।
நூநம் ததா³ ந ஸம்ஸ்துதிரப்யேஷா சாத்³ரு’தா ப⁴வதி ॥ 74॥
யா ஸாஹித்யே ஸேவா விஹிதா ஶ்ரீஶங்கராசார்யை: ।
நைகஶதாப்³தீ³ம் யாவத்ஸாऽத்³யாப்யாயாத்யவிச்சி²ந்நா ॥ 75॥
புந:ஸமாஜத்³ரு’ஷ்டிர்யாதா ஶ்ரீஶங்கராசார்யாணாம் ।
வைதி³கமார்க³விலோபஸ்தேஷாம் க்ஷணமபி ந ஸஹ்யதாம் யாத:॥ 76॥
வைசாரிகஸங்க⁴ர்ஷே பௌ³த்³தா⁴ந் ஸம்யக் பராஜித்ய ।
வைதி³கவிஶ்வாஸாநாம் தீ³ப்தி:ஸ்தா²நம் பரம் லேபே⁴ ॥ 77॥
ஆஸ்திகதாயா கோ⁴ஷோ நூநம் தைரேவ தாத்³ரு’ஶோ விஹித: ।
பூ⁴மண்ட³லமித³மகி²லம் தி³வ்யைர்பா⁴வைர்விமண்டி³தம் யேந ॥ 78॥
நாநாவதாரசர்சா பரமேஶ்வரரூபசித்ரேஷு ।

6 sanskritdocuments.org



ஶ்ரீஶங்கராசார்யஶதகம்

ஜநதாயாம் ஹ்ரு’ந்மந்தி³ரமத்⁴யஸ்தே²யம் புநர்ஜாதா ॥ 79॥
வர்ணாஶ்ரமமர்யாதா³ தே³ஶே ஸம்ஸ்தா²பிதா ஜாதா ।
ஶாந்தி: காऽப்யவதீர்ணா ஸம்ரு’த்³தி⁴மயதா ஸமாயாதா ॥ 80॥
வைராக்³யாவிஷ்காரே நூநம் தைர்யந்மநோ த³த்தம் ।
ஸம்ந்யாஸாஶ்ரமதா⁴ரா நவாவதாரா ஸ்தி²திம் ப்ராப ॥ 81॥
த³ஶநாம்நாம் ஸம்ந்யாஸாஶ்ரமநிஷ்டா²நாம் விபூ⁴திரூபாணாம் ।
ஆவிர்பா⁴வே ஜாதே லோகோ வைராக்³யமாபேதே³॥ 82॥
வைராக்³யமயீ தா⁴ரா நதமாம் ஸாதா⁴ரணீ காசித் ।
நைவேயம் ஸங்க⁴ர்ஷாத்பலாயநே காபி ஸரணி:ஸ்யாத் ॥ 83॥
ஜீவநஸப²லீகரணே வைராக்³யஸ்யைவ தா⁴ரேயம் ।
பூர்ணதமம் ஸ்வாராஜ்யம் ஜீவநமத்⁴யே ஸமாதி³ஶதி ॥ 84॥
ஸர்வாஸாம் ஸித்³தீ⁴நாம் ஸாம்ராஜ்யே ஸம்ஸ்தி²தோ பூ⁴த்வா ।
தூ³ரே ஸம்ஸ்தி²த ஆஸீந்முக்தோ முக்திப்ரதா³தாऽயம் ॥ 85॥
தே³ஶஸ்ய சதுஷ்கோணே பீடா²நாம் ஸ்தா²பநாம் க்ரு’த்வா ।
தா⁴ர்மிகமர்யாதா³நாம் பரிபாலநபா⁴வமாதேநே ॥ 86॥
அத்³யாபி தேஷு பீடே²ஷ்வாஸீநா: ஶங்கராசார்யா: ।
தா⁴ர்மிகஸத்³பா⁴வாநாம் ப்ரசாரகார்யேஷு ஸஜ்ஜந்தே ॥ 87॥
ஶங்கரப⁴க³வத்பாதை³ர்யா யா ஸரணி: ப்ரவர்திதா தி³வ்யா ।
ஸா ஸைவாऽத்³ய ஸமஸ்தே தே³ஶே பரிபால்யதே ஸகலை:॥ 88॥
ஸோऽயம் பா⁴ரததே³ஶோऽத்³யத்வே தத்³தி³ஷ்டமார்கா³ணாம் ।
அவலம்ப³நமத² க்ரு’த்வா ஜக³த்³கு³ருத்வம் வஹந் ஜயதி ॥ 89॥
இதிஹாஸே ஸ்வர்ணமயே லிகி²தம் காலேந கருணாரம்யம் ।
நாநாऽஸங்க்²யைஶ்சரிதைஸ்ததி³த³ம் விப்⁴ராஜதே ஜ்யோதி:॥ 90॥
த³ர்ஶந-விசார-ஸரணௌ ஶாங்கரஸித்³தா⁴ந்தமுஜ்ஜி²த்வா ।
கோऽபி விசார: கர்துந்நதமாமத்³யாऽஸ்தி ஶக்யஸம்பாத:³॥ 91॥
ஸ்தோத்ராணாம் ஸாஹித்யே ஶங்கரவாக்யாவலி: ஸேயம் ।
ஸந்தர்பயதி நிதாந்தம் மாநஸமத்³யாபி ஸஹ்ரு’த³யாவல்யா:॥ 92॥

ஶங்கரசரிதஸமர்சநவித⁴யா நூநம் மஹாகவய: ।
ச²ந்தோ³விதாநமஸமம் நூநம் விஸ்தாரயந்த்யத்³ய ॥ 93॥
ஶாஸ்த்ரவிசாராவஸரே ஶீர்ஷஸ்த:² ஶங்கராசார்ய: ।
ஸர்வைரேவோத்³த்⁴ரியதே நாஸ்திகஹாஸ்திகபஞ்சாநந:ஸத்³ய:॥ 94॥
க²ண்ட³நமண்ட³நஸரணி: காऽபி ஸமாயோஜ்யதாம் நாம ।
ஶங்கரப⁴க³வத்பாதா³ நோ விஸ்மரணீயதாம் யாந்தி ॥ 95॥
ஸம்ந்யாஸைமண்ட³லாநாம் ஸர்வஸ்வம் ஶங்கராசார்யா: ।
ஸம்ந்யாஸைநாம் ஸமாஜே ஶ்ரேஷ்ட²த்வம் ஸர்வஸம்மதம் சாऽஸ்தே ॥ 96॥
க்³ரந்தா²ऽகா³ரே தாவத்³ விலோக்யதே க்³ரந்த²நிசயேஷு ।
ஶாங்கரஸித்³தா⁴ந்தாநாம் க்³ரந்தா²நாம் ஸா மஹீயஸீ ஸங்க்²யா 97॥
உத்தரத³க்ஷிணபே⁴த³ம் விலோபயந்நூநமாசார்ய: ।
த³க்ஷிணதே³ஶோத்பந்நஶ்சோத்தரதே³ஶேஷு ப³ப்⁴ராம ॥ 98॥
ஜட³ஜங்க³மஜக³தாமத²ஸித்³தா⁴ந்தேऽத்³வைதமாஸ்தா²ய ।
நநு தே³ஶகாலபே⁴தே³ கா பா⁴ஷா ஶங்கராசார்யே ॥ 99॥
க³ங்கா³-ரேவாமஜ்ஜநவ்யத்யந்தேநாத³ரேண ஸம்ஸாத்⁴ய ।
நூநம் பூதசரித்ரோ நேதாऽऽஸீச்ச²ங்கராசார்ய:॥ 100॥
இதி தாவச்சீ²கி³ரித⁴ரஶர்மசதுர்வேத³தநுஜந்மா ।
ஶிவத³த்தசதுர்வேத:³ ஶங்கரஶதகம் நிவேத³யதி ॥ 101॥

